REGULAMENTO DE CREACION DE EMPRESAS DE BASE TECNOLOXICA
(EBT) DA UNIVERSIDADE DE SANTIAGO DE COMPOSTELA
(Aprobado polo Consello de Goberno o 31 de xaneiro de 2017)

PREAMBULO

Denominanse Empresas de Base Tecnoldxica (EBT) aquelas que basean a sua actividade
nas aplicacions de novos descubrimentos cientificos ou tecnoldxicos para a xeracion de novos
produtos, procesos ou servizos. A importancia destas empresas, cofiecidas nos paises
anglosaxons como spin- offs, fixo que as universidades e outras institucions publicas de
investigacion lles dediquen unha crecente atencién por ser auténticos motores na transferencia
de cofiecemento, dado que potencian o tecido tecnoloxico e o desenvolvemento econdmico,
favorecen a creacion de emprego de alta cualificacion, achegan un alto valor engadido a
contorna industrial e favorecen a insercion das mozas € mozos no mundo laboral.

A Lei Organica de Universidades 6/2001, de 21 de decembro modificada pola Lei Organica
4/2007, de 12 de abril, (LOMLOU), sinala na sta Exposicion de Motivos (VII) o seguinte:
‘contémplanse distintos tipos de estruturas, incluida a creacion de empresas de base
tecnoloxica, para difundir e explotar os seus resultados na sociedade”. A redaccion vixente
afectou ao titulo VII (Art. 39 a 41) “Da investigacion na Universidade”, que pasa a chamarse “Da
investigacion na Universidade e da transferencia do cofiecemento”, subliiando o cambio de
mentalidade que se espera da Universidade en materia de investigacion.

En particular, a LOU refirese “a xestion eficaz da transferencia do cofiecemento e a tecnoloxia”, e
por primeira vez cualifica esta funcion da Universidade como prestacion dun servizo social.

ARTIGO 1.- OBXECTO

A presente normativa ten por obxecto regular a actividade da Universidade de Santiago de
Compostela en materia de creacion de EBT. En concreto, regulanse os procedementos, medios
e instrumentos que facilitan a prestacion deste servizo social por parte da USC. Ditase a
presente normativa de Empresas de Base Tecnoloxica con fin de:

e Facilitar a transferencia de resultados da investigacién a través do impulso e
incentivacién da creacion de empresas spin-off universitarias,

e promover a viabilidade e supervivencia das EBT creadas,

e regular a participacion do persoal pertencente a Comunidade
Universitaria nas EBT,

e regular as condicidns de acceso por parte das EBT as instalacions e servizos da
USC.



ARTIGO 2.- DEFINICIONS

1.

Persoal Docente e Investigador (PDI): Para os efectos deste regulamento, teran a
consideracion de Persoal Docente e Investigador o persoal funcionario dos corpos docentes
universitarios, asi como o persoal docente contratado, e investigador contratado conforme
ao previsto na Lei 14/2011 de 1 de xufio da Ciencia, a Tecnoloxia e a Innovacion (LCTI).

Comunidade Universitaria da USC: Esta composta polo PDI, o Persoal de Administracién e
Servizos (PAS) e o estudantado da USC. Para os efectos deste regulamento tamén teran
condicion de persoal da Comunidade Universitaria da USC as persoas egresadas que
obtivesen a sua titulacion nos tres anos previos & presentacion da sla idea empresarial a
USC.

Empresas de Base Tecnoloxica (EBT) da USC: Aquelas empresas coas seguintes
caracteristicas:

a) Que tefian a sua orixe na actividade investigadora da USC, entendida como a realizada
utilizando a sua infraestrutura e medios, desenvolvida polo PDI como consecuencia do
desempefio das funciéns que lles son propias.

b) Que participe na sta promocién e creacion PDI da USC, con posible implicacién de
terceiros.

c) Que a USC participe no seu capital social e se establezan contraprestacions polo
cofiecemento transferido & empresa.

d) Que tefia sido acreditada como tal polos seus 6rganos conforme ao presente
regulamento e &s condicions que fixe a lexislacion vixente.

Start Up USC: Empresa formada por unha ou mais persoas da comunidade universitaria da
USC que presenta un marcado caracter innovador.

ARTIGO 3.- COMPETENCIAS EN MATERIA DE CREACION DE EBT

3.1 A unidade administrativa, dependente da Vicerreitoria, con competencias en creacion de
EBT e emprendemento sera a Area de Valorizacion, Transferencia e Emprendemento (AVTE).
A AVTE prestara apoio e asesoramento dende o momento de recibir a proposta de creacion de
EBT ata a constitucion da mesma, incluindo a emisién dos informes correspondentes de acordo
ca normativa aplicable. En caso das empresas participadas, correspondelle a AVTE velar polo
cumprimento das normas establecidas no presente regulamento.

3.2 Para 0 apoio na toma de decisions nesta materia contarase coa Comisién de Transferencia,
establecida no Regulamento de proteccion, explotacion e participacion de resultados de
investigacion xerados na USC.



3.3 Correspondera ao vicerreitor ou vicerreitora con competencias en materia de creacion de
EBT as decisions derivadas da aplicacion do presente regulamento, sen prexuizo das
competencias doutros drganos universitarios.

ARTIGO 4.- PROCEDEMENTO DE CREACION DE EBT
1. Proposta de creacion de EBT

As emprendedoras e os emprendedores universitarios realizaran a proposta de creacion
da EBT, segundo o modelo facilitado pola AVTE. No devandito documento recolleranse
as caracteristicas do equipo promotor e dos resultados de investigacion que se vaian
explotar, e identificarase as suas autoras ou autores. A USC, de oficio e por cuestions
estratéxicas, podera promover a creacién de EBT cos seus resultados de investigacion.

A AVTE asesorara e colaborara, de ser necesario, co equipo promotor na configuracion
da proposta.

2. Informe preliminar

2.1 A proposta de creacion de EBT sera avaliada pola AVTE, que podera contar coa
colaboracion das persoas responsables dos resultados de investigacién que se queiran
explotar. A devandita avaliacion contemplara os seguintes aspectos:

a) O equipo promotor e a sua relacion coa USC, abarcando cuestions legais
que poidan afectar & participacion dos promotores e/ou promotoras na nova
empresa. En caso de ser necesario, a USC colaborara co equipo promotor para
definir a sta propia configuracion.

b) A compatibilidade do proxecto  empresarial coa politca  de
creacion de EBT da USC.

c) Interese da USC na promocion e apoio do proxecto empresarial.
d) Viabilidade da iniciativa empresarial ou da empresa.
e) Colaboracions entre a futura EBT e a USC.

2.2 Realizada a avaliaciéon previa, a AVTE emitird Informe Preliminar no que se
recomendara admitir ou non o proxecto de creacion da EBT e a via futura de
asesoramento en funcién das caracteristicas do proxecto.

Para a emision deste informe poderase requirir das persoas solicitantes a ampliacion da
documentacion presentada e a aclaracion daqueles extremos da mesma que considere
insuficientemente desenvolvidos. Podera, asi mesmo, realizar calquera outra actuacion
que lle permita razoar a sua decision, incluindo a entrevista coas persoas do equipo
propofiente.



2.3. Se a avaliacion da proposta é positiva, o informe conterd un Compromiso de
Asesoramento e Titorizacion que debera ser asinado polo persoal do equipo propofiente.

3. Asesoramento

4.

3.1. Asinado o Compromiso de Asesoramento e Titorizacion, 0 equipo promotor, co
asesoramento e colaboracion da AVTE, elaborara o Plan de Empresa para a adecuada
explotacién do cofiecemento transferido.

3.2. A AVTE, pola sta banda, elaborara ou informara todos ou algun dos seguintes
documentos:

a) Estatutos da nova entidade empresarial.
b) Pacto de Socios e/ou Socias.
c) Contrato de Transferencia de Tecnoloxia.

d) Calquera outro acordo entre a EBT e a USC que poida ser preciso para
0 adecuado desenvolvemento do proxecto empresarial incluido o Plan de
Empresa.

3.3 Dende o momento en que se recibe a proposta de creacién da EBT, asi como en
todo o proceso de avaliacion, asesoramento e constitucion da empresa, o persoal
técnico da AVTE, o equipo promotor asi como terceiras persoas que tefian acceso a
informacion do proxecto, estaran obrigadas a non divulgar o seu contido nin os
segredos industriais e obxecto da propiedade intelectual dos que tefian cofiecemento por
razon da sUa pertenza a USC ou as suas entidades dependentes.

Informe de Viabilidade e valoracion da Comisién de Transferencia.

A AVTE elaborara un Informe de Viabilidade que, con caracter previo a aprobacion da EBT
polos Organos de Goberno correspondentes, remitira para a sta valoracién
tanto & Comision de Transferencia, como a Sociedade Xestora de Intereses da USC
(UNIXEST) ou, no seu caso, a calquera outra entidade con encomenda de participacion
maioritaria no capital social das EBTs creadas no ambito deste regulamento.
As correspondentes valoracidns seran remitidas aos 6rganos competentes
como parte da correspondente proposta.

5. Aprobacion da EBT.

5.1. A proposta definitiva serd remitida con toda a documentacion & vicerreitoria
competente, que o elevara para a sta aprobacion ao Consello de Goberno da USC, co
informe do Servizo de Asesoria Xuridica.

5.2. O Consello de Goberno sometera a aprobacion:

a) A proposta de creacion da empresa, a proposta de achegas da USC e a
proposta de participacion da USC no capital social.



b) As condiciéns da transferencia e calquera outro acordo entre a empresa e a
USC, condicionado & aprobacion da empresa polo Consello Social.

5.3. Aprobado o proxecto polo Consello de Goberno, o Consello Social debera
pronunciarse sobre 0s seguintes aspectos:

a) Emisién do Informe ao que fai referencia a Disposicion Adicional 24 LOU.
Para estes efectos o Consello Social poderd delegar esta competencia
nunha comision do propio Consello Social ou da USC na que este érgano
estea debidamente representado.

b) Aprobar definitivamente a creacion da empresa.
c) Acordar a participacion da USC no capital social.
Se a decision é favorable, poderase proceder a constitucion da EBT.

5.4. A aprobacion da constitucion da EBT, cando tefia participacion de persoas
vinculadas laboralmente coa USC, sera remitido ao Servizo de Xestion de Persoal para
que se dite a correspondente resolucion de compatibilidade, si procede. Calquera
modificacién das condicions aprobadas ou relacién xuridica coa USC ou coa EBT do
persoal universitario requirira nova solicitude de compatibilidade ante o Reitor ou Reitora.

ARTIGO 5.- DEBERES DA EBT

Son deberes das EBT creadas na USC

1.

Cumprir os requisitos esixidos pola lexislacion civil, mercantil, laboral e fiscal vixentes, asi
como 0s convenios, contratos ou acordos asinados entre a USC e a EBT ou as persoas
propofientes do proxecto empresarial.

Presentar anualmente unha memoria ou informe sobre o cumprimento dos fins para os que
se creou a entidade, asi como remitir anualmente as contas anuais e un informe da xestion
desenvolvida.

Comunicar calquera cambio societario relevante e calquera modificacion estatutaria ou
por acordos extraestatutarios.

Permitir & USC a realizacion de auditorias externas, econdmicas, tecnoldxicas e de toda
indole, cando se estime pertinente, co fin de determinar a sta situacion financeira e
tecnoldxica.

Manter a cualificacion de EBT da USC recollida no presente regulamento e facer un uso
correcto do cofiecemento da USC utilizado pola EBT. Calquera cambio no obxecto social da
empresa e no uso do cofiecemento da USC non recollido no Contrato de Transferencia
debera ser comunicado & USC.



7.

Manter a obriga a non divulgar os segredos industriais e obxecto da propiedade intelectual
dos que tefian cofiecemento por razén da sta pertenza & USC ou as suas entidades
dependentes.

Facer un uso correcto da imaxe corporativa, signos distintivos e marcas da USC.

ARTIGO 6.- MECANISMOS DE PARTICIPACION E REPRESENTACION DA USC

1.

A USC podera contribuir as actividades das EBT mediante algunha ou algunhas das
modalidades seguintes:

a) Participando directamente no capital social da EBT a través de achegas de calquera
natureza, directamente ou a través de UNIXEST ou doutras entidades nas que a USC
posUa unha participacion maioritaria e que se dediquen a estes fins.

b) Cedendo ou licenciando patentes ou calquera outro titulo de propiedade industrial ou
intelectual que permita a explotacidon, mediante remuneracion, dos dereitos patrimoniais
da USC.

c) Autorizando a utilizacion dos servizos universitarios, de conformidade coas normas
que 0s rexan, asi como dos servizos universitarios de apoio das empresas que se
creen.

d) Mediante a achega de bens, dereitos ou servizos en especie, previamente valorados, de
acordo co que estableza o Consello Social. As achegas ao capital social dunha EBT
realizadas por persoal vinculado & Universidade non se consideraran en ningun caso
achegas universitarias.

A participacion no capital social determinard o nomeamento e presenza de representantes,
da USC ou de UNIXEST, nos drganos da empresa que correspondan. As variacions no
capital social por compra ou venda de acciéns na parte que lle corresponde a USC deberan
ser aprobadas polo Consello Social. O resto das modificacions dos socios deberan ser
comunicadas tamén a este 6rgano.

No caso no que a USC sexa maioritaria no capital da empresa debera aprobar as
contas anuais das EBT nos mesmos prazos e procedementos que a USC, conforme ao
artigo 84 da LOU. Ademais debera cumprir a normativa contable sobre consolidacion de
contas.

A participacion da USC nas EBT creadas considérase temporal, debéndose garantir as vias
de saida da USC da EBT. A AVTE informara periodicamente a Vicerreitoria competente do
estado da participacion da USC nas EBT e recomendara razoadamente, de selo caso, a
venda total ou parcial de dita participacion.



ARTIGO 7.- PARTICIPACION DO PERSOAL UNIVERSITARIO

1.

O PDI poderéa promover e participar nas empresas obxecto do presente Regulamento e
obter a Compatibilidade para ser socio e/ou traballar nelas, nas condiciéns que a lei estableza.
Se a proposta é realizada por un o unha investigadora con vinculacion non permanente,
debera ser informada por un departamento ou un instituto universitario. No caso de persoal de
Grupos de Investigacién sen vinculacién contractual coa USC ou persoal investigador en
formacion, a participacion na EBT debera contar co informe favorable da persoa responsable
do Grupo de Investigacion ou do investigador ou investigadora coa que colabore. En todo
caso, informarase da participacién do PDI nunha EBT ao departamento, instituto ou centro
de investigacion ao que estea adscrito.

O persoal de administracion e servizos (PAS) podera participar nestas empresas e obter
compatibilidade para ser socio e/ou traballar nelas sempre que o seu réxime xuridico llo
permita. Asi mesmo, podera solicitar pasar a outra situacién administrativa conforme ao
que se estableza na normativa de aplicacion para a sua participacion nunha EBT dependente
ou ligada & USC.

Os promotores ou promotoras da EBT deberan respectar en todo caso a lexislacion vixente
relativa as incompatibilidades do persoal ao servizo das administracidns publicas. No caso
do PDI seralles de aplicacion para a sua participacién na EBT a Disposicion Adicional 24 da
LOMLOU e o art. 18 da Lei da Ciencia, para os efectos de exencién do réxime de
incompatibilidades.

Os membros da Comunidade Universitaria da USC que participen nunha EBT terd a obriga
de informar & USC de calquera circunstancia significativa que poida dar lugar a un conflito de
intereses entre a sua actividade na USC e a sua participacion na EBT.

ARTIGO 8.- MEDIDAS DE FOMENTO

1.

2.

A USC, a través da Area de Valorizacion, Transferencia e Emprendemento (AVTE), dara
apoio & Comunidade Universitaria en todas as actividades recollidas no presente
regulamento, directamente ou en colaboracion con outras entidades e organismos no
marco dos programas de creacion de empresas que a USC poida establecer. Asi mesmo,
a USC promovera o espirito emprendedor entre a Comunidade Universitaria con
actuacions formativas concretas e de experiencia profesional

A USC establecera os procedementos para que as EBT poidan utilizar os servizos de
apoio en materia de vixilancia e prospectiva tecnoloxicas e propiedade intelectual e
industrial, reguldndose en cada caso o contrato de prestacion de servizos. Asi mesmo,
asesorara as EBT para o cumprimento dos requisitos administrativos para a creacion de
empresas e 0 cumprimento da normativa do seu ambito de actividade.



A USC promovera a existencia de acordos e convenios con entidades dedicadas ao apoio
de persoas emprendedoras para facilitar a posta en marcha das empresas. Asi mesmo
realizara acordos con empresas financeiras, de capital risco ou business angels para
facilitar o acceso ao financiamento &s EBT da USC.

A USC, na medida de que os seus orzamentos llo permitan, promovera servizos propios
ou conveniados para a utilizacion de servizos de incubacién de empresas universitarias
de base tecnol6xica ou a presenza das EBT nos parques Cientifico-Tecnoldxicos.

A dispofiibilidade e uso dos servizos ofrecidos as EBT estableceranse no acto da sua
aprobacion, ou mediante acordo especifico no que se determinaran os aspectos relativos
aos dereitos e deberes das partes. Este acordo describird a localizacion dos espazos, 0s
servizos e locais asignados, o marco temporal de utilizacion e a contraprestacion economica
a satisfacer pola EBT, cando non proceda a sua capitalizacién ou patrimonializacion.

As condicidns de aloxamento dunha EBT no Edificio EMPRENDIA ou en calquera outro
espazo de incubacion autorizado expresamente para tal fin pola USC regularanse nun acordo
especifico.

ARTIGO 9.- PROMOCION DA PARTICIPACION DO PERSOAL DOCENTE E
INVESTIGADOR NAS EBT

Para facilitar a participacién nas EBT poderanse utilizar as seguintes medidas de apoio:

1.

4.

Concesioén polo reitor ou reitora, polo procedemento establecido na USC, do cambio de
dedicacion completa a parcial dun profesor ou profesora dos corpos docentes
universitarios durante un periodo maximo de cinco anos para a sUa incorporaciéon a unha
EBT dependente da USC, sempre que o resto da sta dedicacion se desenvolva na EBT.

Concesion da excedencia conforme o establecido nos art. 83.3 LOU e 17 da LCTI.

No marco da presente normativa, a reitora ou reitor, sempre que as necesidades do servizo
o permitan, podera conceder unha licenza ao PDI conforme se estableza na normativa de
aplicacion para a sua participacion nunha EBT da USC.

A Universidade podera autorizar ao persoal investigador a prestacion de servizos na EBT,
mediante un contrato laboral a tempo parcial e de duracion determinada conforme ao artigo
18 da Lei 14/2011, de 1 de xufio, da Ciencia, a Tecnoloxia e a Innovacion. Esta autorizacion
requirird a xustificacion previa, debidamente motivada, da participacion do persoal
investigador nunha actuacién relacionada coas prioridades cientifico técnicas establecidas
nas estratexias estatal ou galega de ciencia e tecnoloxia



ARTIGO 10.- CONTRAPRESTACIONS A FAVOR DA USC

1. Ademais do cobro de dividendos por participacion no capital social, as contraprestacions polo
apoio da USC & EBT poderan utilizar algunha ou algunhas destas formulas:

a) Cobro de compensacions polo uso de tecnoloxia universitaria.

b) Cobro polo uso de bens universitarios.

c) Contratacion preferente da USC para todo tipo de consultaria e realizacién de
traballos de [+D+i.

d) Admision de alumnado en practicas.

e) Posibilidade de realizacién de traballos académicos e teses doutorais no ambito da
empresa.

f) Acordos de  mobilidade temporal de  persoal universitario e
investigadores ou investigadoras en formacion.

g) Calquera outra que se acorde entre as partes e sexa aprobada polo Consello
Social.

ARTIGO 11.- USO DO SIGNO DISTINTIVO “EBT da USC”

A USC outorgara &s EBT creadas ao amparo do presente regulamento unha licenza -non
exclusiva, non licenciable e non transmisible- da imaxe corporativa e o signo distintivo “Empresa
de Base Tecnoloxica da Universidade de Santiago” ou “EBT da USC” para utilizalos xunto
coa sUa propia marca ou imaxe corporativa.

A mencionada licenza formalizarase en contrato subscrito ao efecto ou incluirase no Contrato
de Transferencia de Tecnoloxia subscrito entre a USC e a EBT.

A USC podera requirir da EBT, de xeito xustificado e en calquera momento, 0 cese no uso dos
distintivos e imaxe corporativa mencionados. Neste caso, a EBT debera cesar no seu uso con
caracter inmediato.

ARTIGO 12.- REXISTRO DE EBT

Sen prexuizo doutros posibles rexistros publicos, a Area de Valorizacién, Transferencia e
Emprendemento (AVTE) da USC levard un Rexistro das Empresas de Base Tecnoldxica
creadas, no que constara cando menos a participacion da USC no seu capital e as persoas
designadas no seu nome para participar nos 6rganos de direccién e xestion da empresa.

ARTIGO 13.- SEGUIMENTO DAS EMPRESAS

Constituirase unha comisién de coordinacién entre UNIXEST e a AVTE para o seguimento das
EBT. Dita comision de coordinacidn podera requirir das EBT a documentacion necesaria para a
vixilancia do cumprimento das obrigas a que fai referencia o presente Regulamento.



UNIXEST determinara, a proposta da comision de coordinacidn, o sistema de designacion de
representantes en empresas, ben mediante un acordo xeral ou un acordo particular para cada
empresa. A persoa representante recibird o asesoramento da comision para mellor defensa dos
intereses da USC.

ARTIGO 14.- CREACION DE START UP USC
1.Apoio & creacién da Start Up USC

A USC dara apoio aos proxectos susceptibles de recofiecemento como Start Up USC mediante
asesoramento a través das estruturas e programas propios dos que a USC dispofia ou poida
establecer en colaboracidn con outras entidades e organismos.

2. Uso do signo distintivo Start Up USC

As persoas emprendedoras solicitaran o recofiecemento da stia empresa como
Start Up USC segundo o procedemento que se estableza.

A USC outorgara as empresas creadas ao abeiro do presente artigo unha licenza non
exclusiva, non licenciable e non transmisible, da imaxe corporativa e o distintivo “Start Up USC”
para utilizalas xunto coa sUa propia marca ou imaxe corporativa. A USC podera requerir da
empresa en calquera momento o cese do uso e a imaxe corporativa mencionados. Neste caso a
empresa debera cesar no seu uso de caracter inmediato.

DISPOSICIONS ADICIONAIS
PRIMEIRA

As empresas xa constituidas coa autorizacién do Consello de Goberno e Consello Social con
anterioridade a entrada en vigor do presente regulamento consideraranse a todolos efectos do
presente regulamento como Empresas de Base Tecnoléxica (EBT) da USC.

SEGUNDA

Para as empresas xa constituidas que, en aplicacion da Disposicion Adicional 24 da LOMLOU
relativa a Modificacion da Lei 53/1984, do 26 de decembro, de incompatibilidades do persoal
ao servizo das Administracions publicas, desexen regularizar a sua situacion como Empresa
de Base Tecnoldxica (EBT) da USC, o procedemento sera considerado preferente e urxente e
realizarase conforme aos seguintes tramites:

a) Realizacién da solicitude de cualificacion como EBT, con indicacién da nova distribucion
de participacions no capital social da empresa entre os socios e/ou socias e a USC.

b) Informe sobre o caracter innovador da empresa e demais aspectos recollidos no artigo
2.3 que xustifiquen a sua cualificacion como EBT da USC.

c) Elaboracién de informe e proposta de participacién da USC, asi como proposta de
contraprestacions a favor da USC.

d) Elevacion da proposta ao Consello de Goberno a través da Vicerreitoria competente.
e) Aprobacion polo Consello Social.
f) Aprobacion da(s) solicitude(s) de compatibilidade.
g) Sinatura dos novos acordos coa empresa e realizacion dos tramites mercantis
correspondentes.
TERCEIRA

De conformidade coa Lei 14/2013, de 27 de setembro, de apoio aos emprendedores e a
Sta internacionalizacion promoveranse iniciativas de emprendemento universitario para acercar
a xuventude universitaria a0 mundo empresarial. Deste xeito fomentarase a iniciacion de
proxectos empresariais, facilitando informacion e axuda ao estudantado, asi como
promovendo encontros con emprendedores e emprendedoras. Asi mesmo, e de conformidade
con esta lei, a USC fomentara a creaciéon de miniempresas ou empresas de estudantes.

CUARTA

A USC tenderd a que o PDI e PAS adquira competencias e habilidades relativas ao
emprendemento, a iniciativa empresarial, a igualdade de oportunidades no entorno empresarial,
e a creacion e desenvolvemento de empresas, a través da formacion inicial ou dos seus
programas de Formacion de PAS e Formacion Permanente de Profesorado.

QUINTA

De conformidade co Plan estratéxico de igualdade de oportunidades entre mulleres e homes,
aprobado en Consello de Goberno o 16 de decembro de 2013, a USC fomentara o
emprendemento feminino potenciando a creacién de empresas dirixidas por mulleres e
adoptando as medidas precisas para conseguir resultados de participacion das mulleres en
consonancia a sua presenza na USC.

SEXTA

Facultase ao Vicerreitor ou Vicerreitora con competencias en transferencia de tecnoloxia para
a interpretacion das dubidas que poidan xurdir na aplicacién do presente regulamento.

DISPOSICION FINAL

O presente regulamento entrara en vigor na data da sta publicacion no Taboleiro Electronico
Oficial da USC.

